
				এই পাতাটির মুদ্রণ সংশোধন করা প্রয়োজন। 
প্রথম দৃশ্য እ¢
রাধা । সে পথ না রেখেই কি এই বিপথে চলচি, ভাই ? প্রে । কি রকম, শুনি— রাধা। যেমন দেখি, কোন’ কাগজেব লোক বিজ্ঞাপন নিতে এসে ৫।৭ দিন ফিরে গেল, তখন নিজেই একদিন সেই কাগজের আফিসে যাই । সেখানে গিয়ে যথোচিত বিনয় আর বহু রকমের ওজর আপত্তি ভাওতা এবং মিষ্টি কথা বলে’—তাদিকে একেবারে জল করে দিয়ে আসি । এতে কিছু দিন চলে। তারপর, একদিন তার যা বলে, তাতেই এক বিজ্ঞাপন দিয়ে দিই। তারা খুব খুশী হয়। নাটমগুপের বড় বড় প্যার, ছবি, তারিফ , রাইট-আপ—কত কি বেরুতে থাকে। আমার কাজ বেশ চলে যায়। আর ভাবনা কি ? প্রে । বিজ্ঞাপন দিয়ে এলে, তার টাকা দিতে হয় তো ? রাধা । হয়, তবে তার মধ্যেও অনেক আর্ট আছে। প্রে । বিলের টাকা দেওয়ার মধ্যে আবার আর্ট কি হে ? রাধা । আছে, ভায়া, আছে। আর্ট নেই কোথা ? আর্টিষ্টদের সব তাতেই আর্ট। বিলের টাকা দেওয়ার মধ্যে অবিহি কোনও আর্ট নেই, কিন্তু না-দেওয়ার মধ্যে আছে—অনস্ত অফুরন্ত আট। কম্পিটিশনের যুগ, ভাই !
প্রে । কিছু বুঝলাম না— রাধা। বুঝিয়ে দিচ্ছি। টাকা দিতে এমন বেগ দিই যে, তারা নূতন কপি আর নিতে তো আসেই না, বরং ছাপবার অর্ডার
দিলেও, আর ছাপে না—নিজে হতেই বিজ্ঞাপন বন্ধ করে দেয়।

